
Stolz und prächtig stöhnd sie uf em Platz, 

im Tierriich gelte sie als Chatz. 

Jetzt wo dr Heinz die Löie usegstellt hett, 

was bliibt im Rägi wohl no wild‘s im Bett? 

 

 
Zur Lohnufbesserig (muöss me fascht denke) 

düönd d’Rochelüüt Gmeiniland verschenke. 

Bi der Grosszügigkeit chunnt’s nümm druf a, 

chönne die au no dr Rehmann gratis ha. 

 

 
Als Ma chönsch im Frust in avo schwitze, 

wo de luegsch sind Fraue an dr Spitze: 

Ob Comité, Gugge oder Gmei, 

dört gseht’s überall uss wie bi mir dehei. 

 

 
Der Max goht, hei mir freudig denkt. 

Zum Abschied het er öis e Chehrplatz gschenkt. 

Do git me sich im Guggeregge d’Hand: 

Das isch Wiehnacht und Geburtstag mitenand. 

 

  

Dr Armstrong und sini Lüüt  - oweh - 

werde verwütscht bim viel z’viel Doping neh. 

Chömed in Gmeindskanzlei öich cho zämmerotte, 

dört wär e Leistigssteigerig nämmli nit verbote. 

 

 
Uf Rekordjagd springt ein us em All, 

erreicht e Affezahn im freie Fall. 

Zum Glück chunnt d’FDP ihm nit in Queri, 

die fliegt selber no viel schneller voll ins Leeri. 

 
          Mentig: Finale                    Zischtig: Chinderfasnacht 

 Mittwuch: Fasnachtsfüür                  Fritig: Gluggsi 

 

 
 

 

 

 

 


